
Ein 
rúmlig 
kommuna

Í morgin skal fólkastýrið standa 
sína roynd í Føroyum – og í Amer­
ika. Tá fara føroyingar at manna 
síni sóknarstýri – meðan amerikan­
arar skulu gera av, hvør av tveimum 
skal hava bústaðin næstu fýra árini 
í Hvítu Húsunum og haðan stýra 
teimum gott og væl 300 milliónum 
íbúgvunum í heimsins sterkasta 
landi.

Amerikanska forsetavalstríðið 
er ongantíð tamt. Hóast fólkið ikki 
er so ovurfegið um tey bæði valevn­
ini hjá Republikanska flokkinum og 
Demokratiska flokkinum, so bíta 
tey so sanniliga frá sær. Ofta nógv 
hvassari, enn vit eru von við her um 
okkara leiðir. Kanska er okkurt, vit 

kunnu læra av amerikanska val­
stríðnum, men flestu okkara eru 
samd um, at har verður farið lang 
tú um mark bæði so og so.

Men harfyri kundu vit hugsað 
okkum størri bit í føroyska komm­
unuvalstríðnum. Her er óalmindi­
liga ilt at fáa eyga á stóru ósemjur­
narnar. Tað snýr seg meira um hjá 
persónum at koma fram at valdi­
num. Serliga í Tórshavnar komm­
unu er áhugin so stórur, at ikki 
færri enn átta løgtignsfólk bjóða 
seg fram at stýra býnum.

Hóast vit hava politiska uppstill­
ing í Tórshavnar kommunu – har 
tað eru flokkarnir á tingi, sum stilla 
upp, so sæst hugsjónarliga stríðið, 

sum vit kenna úr løgtinginum ikki 
aftur í býráðsvalstríðnum og held­
ur ikki í býráðssamstarvinum.

Flokkar sum í landspolitikki 
boða frá, at teir ikki kunnu sam­
starva, tí at hugsjónarligi munurin 
er so stórur, hava ongan trupulleika 
at samstarva í Tórshavnar komm­
unu, Javnaðarflokkurin og Fólka­
flokkurin.

Tá ið kvettið varð gjørt ímóti 
Fólkaflokkinum í Klaksvík seinast 
frættist, at Javnaðarflokkurin 
hevði fingið tilboð um samstarv 
frá Fólkaflokkinum. Men har bar 
tað ikki til, uttan iva tí at familju­
bondini til formannin í Javnaðar­
flokkin og einasta umboð floksins 

í Klaksvíkar býráð vóru so tøtt..
Men eru hugsjónarligir munir 

millum flokkar á tingi, so áttu vit 
eisini sæð teir aftur í huginum at 

raðfesta í kommunupolitikki, serl­
iga eftir at eldraøkið og barna- og 
ungdómsøkið er lagt út til komm­
unurnar at umsita.

Um ikki, so kunnu vit bara stað­
festa, at annaðhvørt er ikki brúk 
fyri partapolitiskum hugsjónum í 
kommununum – ella duga flokkar­
nir ikki at reka valstríð.

Fólkið skal kjósa leiðarar

William Mackay, Funning­
ur, andaðist í heiminum 
hósdagin 3. novembur, 64 
ára gamal.

Hanna Johansen, Tórs­
havn, andaðist fríggjadagin 
4. november, 55 ára gomul.

Poul Åge Joensen, Tórs­
havn andaðist á Lands­
sjúkrahúsinum mikudagin 
2. november, 71 ára gamal. 
Jarðarferðin verður úr 
Havnar Kirkju týsdagin 
klokkan 13.

Oluffa Solveig Hansen, 
fødd Jacobsen, ættað úr 
Havn, bústandi í Leirvík, 
andaðist hóskvøldið 3. nov­

embur á Klaksvíkar sjúkra­
húsið, 90 ára gomul.

Louisa Lagfoss, Sandvík, 
andaðist á Hillerød sjúkra­
húsi mikudagin 2. novem­
ber, 58 ára gomul.

Rigmor Poulsen, Tórshavn, 
ættað av Skála, andaðist 
fríggjadagin 28. oktober, 94 
ára gomul.

Martin Hansen, fyrrver­
andi postmaður, Tórshavn, 
andaðist á Landssjúkra­
húsinum fríggjadagin 28. 
oktober 74 ára gamal.

Tryggið øllum atgongd 
at velja í morgin

Partapolitisku ósemjurnar 
eru ringar at fáa eyga á

Ráðið fyri brekað 
hevur sent øllum 
kommunum 
skriv um at­
komuviðurskifti 
í sambandi við 
kommunuvalið

– Ráðið vónar, at kommun­
urnar tryggja, at rampur 
vera, har ikki er beinleiðis 
atkomuligt og hædd er 
tikin fyri uppmerking, 

góðum ljósviðurskiftum, 
gelendarum, parkeringsvið­
urskiftum, vegleiðing v. m.

Soleiðis skrivar Ráðið 
fyri  brekað í áheitan til allar 
kommunur í Føroyum.

Tað er í sambandi við 
kommunuvalið í mogin, at 
ráðið hevur hesa áheitan: 

»Nú kommunuval stend­
ur fyri durum, loyvir Ráðið 
fyri brekað sær at minna 
allar kommunur á, at tað er 
umráðandi, at tey, sum bera 
brek, hava so góðar møgu­
leikar, sum til ber at koma at 

og inn í valhølini.
Umstøðurnar skulu vera 

so, at tær eru javnsettar við 
umstøðurnar hjá øðrum velj­
arum. Hugsað verður um tey, 
sum sita í koyristóli, tey sum 
eru illa gongd, sum eru sjón­
veik, hoyritarnað o.s.fr.

Ráðið fyri brekað leggur 
serligan dent á politisk val, 
tí tey eru kjarnin í okkara 
fólkaræði.

Ráðið vónar, at hesar um­
støður laga seg á rættan hátt 
fyri allar partar.«

Nøvn í dag

William Mackay, tá Sosialurin í 2010 tosa við hann 
um kavarudding á Funnings- og Gjáarvegnum


